
КОМОРА НА ВЕШТАЦИ НА РЕПУБЛИКА СЕВЕРНА МАКЕДОНИЈА 

 

Врз основа на член 29 став 4 од Законот за вештачење („Службен весник на Република 

Северна Македонија“ бр. 154/2023), Комората на вештаци на Република Северна 

Македонија, по претходно позитивно мислење од министерот за правда, донесе 

 

ТАРИФНИК ЗА НАЧИНОТ НА ПРЕСМЕТУВАЊЕ НА НАГРАДАТА ЗА 

ИЗВРШЕНОТО ВЕШТАЧЕЊЕ ИЛИ СУПЕР ВЕШТАЧЕЊЕ И НАДОМЕСТОКОТ 

ЗА РЕАЛНО ПОТРЕБНИТЕ ТРОШОЦИ 

  

Член 1 

Со овој тарифник се пропишува начинот на пресметување на наградата за извршеното 

вештачење или супер вештачење и надоместокот за реално потребните трошоци. 

  

Член 2 

Пресметувањето на наградата за извршеното вештачење или супер вештачење, во 

зависност од областа на вештачењето, се врши пропорционално според висината на 

паричната вредност на предметот на вештачење, сложеноста на вештачењето, потребното 

време за прибирање на податоците и изработка на вештачењето (наодот и мислењето). 

 

Член 3 

(1) Пресметувањето на наградата за извршено вештачење или супер вештачење е 

дадено во Прилог бр. 1 кој е составен дел на овој тарифник. 

(2) Пресметувањето на наградата за извршено вештачење или супер вештачење од 

областите на криминалистичко техничките испитувања и анализи е дадено во Прилог бр. 2 

кој е составен дел на овој тарифник. 

(3) Наградата за извршените судско медицински вештачења се пресметува согласно 

Правилникот за висината на трошоците за судско - медицинска обдукција на умрено лице 

(„Службен весник на Република Северна Македонија“ бр.165/19). 

(4) При пресметувањето на наградата од Табелата 1. точка 4, Табелата 2. точките 4.1 и 

4.2, Табелата 4. точка 12, Табелата 6. точките 1, 2, 3.2-3.4, 3.6-3.9, 3.11-3.14, 4, 5, 6 и 7, 

Табелата 7., Табелата 8. точките 1.3, 2, 3.1, 4.1, 5.1-5.8 и 5.17 од Прилог бр. 2 на овој 

правилник, се пресметува и вредност на работен час утврдена во точката 16. од Прилогот 

бр. 1 на овој тарифник. 

 

Член 4 

Доколку вештачењето се извршува под посебни услови (ноќе од 22 до 06 часот) или за 

време на државен празник или неработен ден, како и во други итни случаи наградата се 

зголемува за 50 % од висината на пресметаната награда согласно член 3 од овој тарифник. 

  

Член 5 

Во случај на доставување на нови докази врз основа на кои се изготвува 

дополнителното вештачење, за изготвување на истото, по ист предмет на вештачење за кој 

веќе му е утврдена награда за изготвеното вештачење, на вештакот му припаѓа награда во 

висина од 50 % од утврдената и пресметана награда за истиот предмет на вештото лице, 

доколку ваквото вештачење не се врши поради негов пропуст. 

Член 6 

Во случај на вештачење чија сложеност и потребната експертиза за неговото вршење е 

од поголем обем, наградите од Прилог бр. 1 на овој тарифник може да се зголемат 

најмногу до 200 % од утврдените, во зависност од: 

- големината на документацијата која е основа за изработка на вештачење, 

- должината на анализиран период кој е подолг од три години, 

- вредноста на спорот над 100.000.000 денари, 

- дела од организиран криминал каде се инволвирани повеќе од пет правни или 

физички лица. 

 

Член  7 

Во предметите во кои се врши вештачење од повеќе вештаци од различни области за 

пресметка на наградата за вештачење се применуваат наградите утврдени во Прилог бр. 1 

и Прилог бр. 2 на овој тарифник , како и во Правилникот за висината на трошоците за 

судско-медицинска обдукција на умрено лице („Службен весник на Република Северна 

Македонија“ бр.165/2019), за секој вештак посебно. 

Член 8 

(1) Под реални трошоци за вештачење се подразбираат трошоци направени за: 

1. превоз од местото на живеење, односно седиштето на вештакот до седиштето на 

судот односно местото каде што го извршува вештачењето како и за враќање до местото 

на живеење односно седишштето, се признава километража со користење на патничко 

возило во сопственост на субјектот кој врши вештачење, вклучувајќи ја и патарината 

(еден километар = 30  % од цената на чинење на 1 литар гориво кое го користи возилото); 

2. превоз, доколку моторно возило било во употреба за повеќе вештаци во случај од 

точка 1  на овој став, надоместокот за патни трошоци може да се изврши само за едно 

возило; 

3. Превоз доколку не користи патничко возило се пресметува трошок во износ на 

средствата за јавен превоз од местото на живеење односно седиште на вештакот до 

седиштетот на судот односно местото каде што го извршува вештачењето како и за 

враќање назад; 

4. ноќевање согласно приложена сметка (доколку ноќевањето е неопходно потребно во 

местото на вршење на вештачењето и истото е оддалечено најмалку 100 км од седиштето 

на вештакот); 

5. материјалните трошоци за дејствија направени при изработка на наодот и мислењето, 

а кои по својата природа се специфични и кои ги вршат само специјализирани установи, 

институции и правни лица, се пресметуваат по важечки цени на истите. 

(2) Трошоците од ставот 1 на овој член не се однесуваат на вештачењата и супер 

вештачењата од областите на криминалистичко техничките испитувања и анализи и 

судско медицински вештачења од членот 3 ставови 2 и 3 од овој тарифник. 

  

Член 9 

(1) Вештакот е должен да ја пресмета наградата и трошоците во согласност со 

одредбите од овој Тарифник. 

(2) Наплатувањето на наградата и трошоците во износ што е повисок или понизок од 

утврдениот со овој Тарифник претставува дисциплинска повреда  согласно Закон за 

вештачење. 

Член 10 

Овој тарифник се објавува во „Службен весник на РСМ“ и веб-страниците на 

Министерство за правда и Комората на вештаци на РСМ. 

 

Член 11 

Овој тарифник  влегува во сила наредниот ден од денот на објавувањето во „Службен 

весник на Република  Северна Македонија“. 

 

Бр. 385/26 Комора на вештаци на РСМ 

19 октомври 2026 година Претседател, 

Скопје проф. д-р Виктор Камнар, с.р. 

